
 Usı jılı shayır, jazıwshı, dramaturg, jurnalist, Qaraqalpaqstan xalıq shayırı, Qaraqalpaqstanǵa 

miyneti sińgen kórkem óner ǵayratkeri, Berdaq atındaǵı mámleketlik sıylıqtıń laureatı Keńesbay 

Raxmanovtıń tuwılǵanına 80 jıl toladı. Bul sáne Respublikamızdıń barlıq jerlerinde keńqnen belgilenip 

ótpekte. Biziń málimleme-kitapxana orayında da bul sáneni belgilew boyınsha bir qansha jumıslar 

islenbekte.Ushırasıw kesheleri, metodikalıq qollanbalar hám kitap kórgizbeleri islenip qoyıldı. Al 

Maǵlıwmat bibliografiya xızmeti táepinen ádebiyatlardıń usınıw dizimi islenip otır. Bul usınıw dizim 3 

bólimnen ibarat:   

 

1. Ken’esbay  Raxmanovtıń ómiri hám dóretiwshiligi  

2. Ken’esbay  Raxmanovtıń shıǵarmaları  

3. Ken’esbay  Raxmanovtıń dóretiwshiligi hám shıǵarmaları  xaqqında 

  

  

Ken’esbay  Raxmanovtıń ómiri hám dóretiwshiligi 

 

 

   XX ásir qaraqalpaq ádebiyatınıń belgili wákilleriniń biri, jazıwshı, kúshli dramaturg, Qaraqalpaqstan 

xalıq shayırı, Qaraqalpaqstanǵa miyneti sińgen kórkem óner ǵayratkeri, Berdaq atındaǵı mámleketlik 

sıylıqtıń laureatı Keńesbay Raxmanov ádebiyatımızdıń rawajlanıwına úles qosqan hám belgili iz 

qaldırǵan insan. Onıń qáleminen dórelgen poeziyalıq, dramalıq hám prozalıq shıǵarmaları milliy 

ádebiyatımızdıń hám mádeniyatımızdıń biybaha ǵáziynesine aylanǵan. Shayır qálemine tiyili 

shıǵarmalardıń kópshiligi birneshe tillerge awdarmalandı, dramalıq shıǵarmaları bolsa, milliy teatrımızda 

saxnalastırılıp, tamashaǵóyler júrek tórinen orın iyeledi. 

   Ken’esbay Raxmanov 1942-jılı Kegeyli rayonında dúnyaǵa kelgen. Jaslayınan ádebiyatqa 

qızıqqan ol, dóretiwshilik islerin erteden-aq baslaydı. Mektepte oqıp júrgen waqıtlarınan baslap onıń 

qosıqları rayonlıq, respublikalıq gazetalarda járiyalanıp turdı. K.Raxmanov qaraqalpaq ádebiyatında 



poeziya, proza, dramaturgiya janrlarında teńnen qálem terbetken dóretiwshi insan. Onıń “Saǵan 

asıǵaman”, “Tań ashıǵı”, “Ómir tolǵanısları”, “Ómir, sen ullısań”, “Watan muhabbatı menen”, “Дорога в 

жизнь”, “Mánzilim  alıs”, “Watan tuyǵısı” qosıqlar toplamları jarıq kórgen. Proza janrında “Nóser”, 

“Ayralıq qosıǵı”, “Ómir hám ólim” povestleri menen birge “Aqıbet” romanı baspadan shıqtı. Onıń 

qálemine tiyisli  “Kelin”, “O dúnyaǵa mirát”, “Jaralı júrekler”, “Laqqılar emlewxanada”, “Ínjıqtıń 

muhabbatı” hám basqa da piesaları Berdaq atındaǵı muzıkalı teatırında hám Jas tamashagóyler teatrında 

sahnalastırılıp búgingi kúnge shekem tamashagóyler názerine usınılıp kelinbekte. 

 

Ken’esbay Raxmanovtıń shıǵarmaları 

